Defnyddio papur lapio i ddysgu rhifau i 20

Ym mlwyddyn 1 mae’n ofynnol i’r plant ddysgu cyfri at o leiaf 20, i gyfri ymlaen ac yn ôl, ac i gymharu a threfnu y rhifau hynny.

Dyma rai gweithgareddau cyfri sydd yn addas i blant yn ystod blwyddyn 1 ac ar ddechrau blwyddyn 2. Dim ond torri’r papur yn ôl yr angen a’i lamineiddio sydd raid. Mae’n adnodd gwerthfawr a sydyn i’w baratoi.

Adnoddau

Tudalennau amrywiol gyda phatrwm sy’n cael ei ail adrodd ar ffurf grid arno e.e. blodau, dynion eira, wynebau hapus, dillad pêl droed. Lamineiddiwr.  Canolbwyntir ar hwn i ddangos yr hyn y gellir ei wneud. 

Sesiwn torfol dosbarth cyfan

Dangoswch ddarn mawr o bapur lapio i’r plant a thorrwch rhyw 20 ohonynt  i ffwrdd. Canolbwyntiwch ar chwilio am batrymau ail adroddus, siaradwch am wahaniaethau – crysau a siorts o wahanol liwiau, crysau gyda streipiau, coleri gyda llinellau syth/crwm, crysau gyddfau crwn/v, siorts plaen, crys heb batrwm ar y boced.  Gofynnwch i’r plant egluro’r patrwm sy’n caelei ail adrodd ac i gyfri’r nifer o crysau plaen / streipiog / efo coler gron /v, efo crys a siorts o’r un lliw ac yn y blaen.

Gweithgareddau Annibynnol 

Cyfri i 20

Rhowch grid o 20 crys pêldroed a chwestiynau i’w hateb.

Sawl crys plaen?

Sawl siorts coch?

Sawl crys coler gron/v?

Adiwch y nifer o grysau plaen coch a chrysau plaen gwyrdd.

Adiwch y nifer o grysau coler v a’r nifer o siorts gwyn.

· Gellir gofyn i’r plant feddwl am gwestiynau eu hunain.

· Rhowch yr atebion i’r plant a  hwythau i ysgrifennu’r cwestiynau.
Dangos 20

Rhowch becyn o 20 cerdyn unigol i bâr o plant, wedi ei wneud o’r papur lapio a set o gownteri.

Mae pob plentyn yn gwneud pentwr o’i gardiau a’u pennau i lawr.  Dangosant y cerdyn uchaf o’r pentwr i’r naill a’r llall.  Os yw’r cardiau yn gwneud gwneud pâr, e.e. mae’r crys a’r siorts yr un lliw, mae gwddw crwn ar y ddau grys, yna mae’r plentyn sydd wedi dethol y meini prawf yn cael 2 gownter.

Os yw’r cardiau’n rhedeg allan, ail gymysgu’r cardiau sydd heb eu hennill a pharhau.

· Gellir amrywio’r rhif yn y pecyn

· Amrywio’r rhif sydd i’w gasglu – trioedd yn lle deuoedd

· Rhoi’r meini prawf i’r plant chwilio amdano

Trefnu

Rhowch gerdyn grid yn dangos 12 cit pêldroed i 4 plentyn, 2 ddîs efo rhifau trefnol o 1 i 12, a set o gardiau bychan sgwâr gyda rhifau trefnol arnynt i roi dros y lluniau ar y grid. Mae’r plant i daflu’r disiau a cheisio gorchuddio’r 12 llun gyda’r cardiau rhifau trefnol. Y cyntaf i orffen sy’n ennill.

· Newid maint y grid a rhoi 1 dîs (rhifau i 9) neu 3 dîs (rhifau i 18) 

· Newid y trefniant o grid i linnell rhif

Bingo

Rhoi cardiau grid yn dangos 12 cit pêldroed i 4 plentyn gyda phlentyn arall i chwarae rôl y banciwr.  Bydd ganddo ef set o gardiau sy’n cyfateb y lluniau sydd ar y cardiau grid. Bydd y banciwr yn dangos neu ddisgrifio’r cit a’r plant eraill yn chwilio os oes ganddynt lun sy’n cyfateb ar eu cerdyn hwy.  Y cyntaf i orffen sy’n ennill drwy weiddi “Bingo”.

Creu grid

Rhoi grid 20 cit pêldroed i’r plant gyda bylchau gwag yma ac acw arno.Mae angen cardiau efo rhifau i 20 arnynt hefyd. Mae’n rhaid I’r plant orchuddio y bylchau gyda’r cerdyn rhif cywir.

· Rhowch y bylchau yn rheolaidd e.e. I ddangos cyfri fesul 2 / 3 / 4.

· Gofyn i’r plant ysgrifennu rhifau eu hunain ar gardiau gwag.

Sesiwn cloi

· Ar ôl dangos gridiau gwahanol, gofyn i’r plant ysgrifennu’r rhifau sy’n dangos cyfri fesul dau, tri a phedwar, pump

· Dangos grid gwag o 20 a gofyn i’r plant ysgrifennu y rhifau i 20 arno.

· Dangos grid I 20 a gofyn I’r plant gylchu rhifau ar ôl cychwyn y patrwm 2, 4, 6 neu 3, 6, 9.  Gellir addasu I waith ar od ac eilrifau. 

